
shrIgaNeshastavarAjaH

શ્રીગણેશસ્તવરાજઃ

ગણેશાષ્ટકમ્ ચ ।
શ્રીગણેશાય નમઃ । શ્રીભગવાનુવાચ ।
ગણેશસ્ય સ્તવં વક્ષ્યે કલૌ ઝટિતિ સિદ્ધિદમ્ ।
ન ન્યાસો ન ચ સંસ્કારો ન હોમો ન ચ તર્પણમ્॥ ૧॥
ન માર્જનં ચ પઞ્ચાશત્સહસ્રજપમાત્રતઃ ।
સિદ્ધ્યત્યર્ચનતઃ પઞ્ચશત-બ્રાહ્મણભોજનાત્॥ ૨॥
અસ્ય શ્રીગણેશસ્તવરાજમન્ત્રસ્ય ભગવાન્ સદાશિવ ઋષિઃ,
અનુષ્ટુપ્ છન્દઃ, શ્રીમહાગણપતિર્દેવતા,
શ્રીમહાગણપતિપ્રીત્યર્થે જપે વિનિયોગઃ ।
વિનાયકૈક-ભાવના-સમર્ચના-સમર્પિતં 
પ્રમોદકૈઃ  પ્રમોદકૈઃ  પ્રમોદ-મોદ-મોદકમ્ ।
યદર્પિતં   સદર્પિતં   નવાન્નધાન્યનિર્મિતં 
ન કણ્ડિતં ન ખણ્ડિતં ન ખણ્ડમણ્ડનં કૃતમ્॥ ૧॥
સજાતિકૃદ્-વિજાતિકૃત-સ્વનિષ્ઠભેદવર્જિતં 
નિરઞ્જનં ચ નિર્ગુણં નિરાકૃતિં   હ્યનિષ્ક્રિયમ્
સદાત્મકં ચિદાત્મકં સુખાત્મકં પરં પદં
ભજામિ તં ગજાનનં સ્વમાયયાત્તવિગ્રહમ્॥૨।
ગણાધિપ! ત્વમષ્ટમૂર્તિરીશસૂનુરીશ્વર  -
સ્ત્વમમ્બરં ચ શમ્બરં ધનઞ્જયઃ પ્રભઞ્જનઃ ।
ત્વમેવં દીક્ષિતઃ ક્ષિતિર્નિશાકરઃ   પ્રભાકર-
શ્ચરાઽચર-પ્રચાર-હેતુરન્તરાય-શાન્તિકૃત્॥ ૩॥
અનેકદં તમાલ-નીલમેકદન્ત-સુન્દરં
ગજાનનં નમોઽગજાનનાઽમૃતાબ્ધિ-ચન્દિરમ્ ।

સમસ્ત-વેદવાદસત્કલા-કલાપ-મન્દિરં
મહાન્તરાય-કૃત્તમોઽર્કમાશ્રિતોઽન્દરૂં પરમ્॥ ૪॥
સરત્નહેમ-ઘણ્ટિકા-નિનાદ-નુપુરસ્વનૈ-
મૃદઙ્ગ -તાલનાદ-ભેદસાધનાનુરૂપતઃ ।
ધિમિ-દ્ધિમિ-ત્તથોંગ-થોઙ્ગ -થૈયિ-થૈયિશબ્દતો
વિનાયકઃ શશાઙ્કશેખરઃ પ્રહૃષ્ય નૃત્યતિ॥ ૫॥
સદા નમામિ નાયકૈકનાયકં વિનાયકં
કલાકલાપ-કલ્પના-નિદાનમાદિપરૂષમ્ ।
ગણેશ્વરં ગુણેશ્વરં મહેશ્વરાત્મસમ્ભવં
સ્વપાદપદ્મ-સેવિના-મપાર-વૈભવપ્રદમ્॥ ૬॥
ભજે પ્રચણ્ડ-તુન્દિલં સદન્દશૂકભૂષણં
સનન્દનાદિ-વન્દિતં સમસ્ત-સિદ્ધસેવિતમ્ ।
સુરાઽસુરૌઘયોઃ સદા જયપ્રદં ભયપ્રદં
સમસ્તવિઘ્ન-ઘાતિનં સ્વભક્ત-પક્ષપાતિનમ્॥ ૭॥
કરામ્બુજાત-કઙ્કણઃ પદાબ્જ-કિઙ્કિણોગણો
ગણેશ્વરો ગુણાર્ણવઃ ફણીશ્વરાઙ્ગભૂષણઃ  ।
જગત્ત્રયાન્તરાય-શાન્તિકારકોઽસ્તુ તારકો
ભવાર્ણવસ્થ-ઘોરદુર્ગહા ચિદેકવિગ્રહઃ॥ ૮॥
યો ભક્તિપ્રવણશ્ચરા-ઽચર-ગુરોઃ સ્તોત્રં ગણેશાષ્ટકં
શુદ્ધઃ સંયતચેતસા યદિ પઠેન્નિત્યં ત્રિસન્ધ્યં પુમાન્ ।
તસ્ય શ્રીરતુલા સ્વસિદ્ધિ-સહિતા શ્રીશારદા સર્વદા
સ્યાતાં તત્પરિચારિકે કિલ તદા કાઃ કામનાનાં કથાઃ॥ ૯॥
॥ ઇતિ શ્રીરુદ્રયામલોક્તો ગણેશસ્તવરાજઃ સમ્પૂર્ણઃ॥

